
Acronimos

MPIE 	 Ministerio Planeamentu no Investimentu Estratejiku 
MAE 	 Ministerio Administrasaun Estatal
PNDS 	 Programa Nasional Dezenvolvimentu Suku
EJS 	 Ekipa Jestaun Suku
KPA 	 Komisaun Planeamentu no Akontabilidade EIP Ekipa 
         	 Implementasaun Programa
EOM 	 Ekipa Operasaun no Manutensaun
FS		  Fasilitador Suku
CDD	 Community Driven Development ToT Traning of Trainer

Sumariu Ezekutivu
Relatoriu ida ne’e hanesan relatóriu 20 trimestral nebe’e kobre implementasaun atividades husi fulan 
Abril-Junho 2016. Relatoriu PNDS halo hodi submete ba iha Ministeriu MPIE no MAE hodi aktualiza 
konaba rezultadu nebe’e mak atinji durante 20 trimestral tuir Planu Asaun Anual 2016.
Prinsipal husi relatóriu ida ne’e mak atu hatudu rezultadu prinsipál nebe’e mak atinji iha 20 trimestral 
2016. Rezultadu implementasaun PNDS ba iha relatóriu ida ne’e sei kobre rezultadu prinsipál 
implementasaun jeral (ezekusaun orsamentu no atividades) husi fulan Abril – Junho 2016 tuir Planu 
Asaun Anual PNDS. Hanesan tuir mai ne’e :

Progresu Ezekusaun Orsamentu PNDS

Ba tinan ida ne’e Governu Timor Leste liu husi Ministeriu Planeamentu Investimentu Estratejiku ba 
tinan 2016 aloka orsamentu ba Programa Nasional Dezenvolvimentu Suku (PNDS) ho montante 
$12,029,000.00 miloens no gastus atinji ona $5,767,856.10 (47.95%).

Progresu gastus Subsidiu operasional no infraestrutura ba suku Faze I, II, III no Siklu 2
Faze 1 (149 Suku) : Subsidiu operasional gastu ona $450,491.05 ou 50.97% husi total $883,750.00 
ba Suco 149 fase I ninia. Subsidiu Infraestrutura gastu ona $5,738,567.91ou 86.54% husi total 
$6,631,250.00.

Fase I Siklus 2 (202 Suku)
Fase 1 Siklus 2 $1,316,653.95 gastu ona $524,403.55 ou 39.83% husi total orsamentu subsídiu 
operasional ne’ebe mak iha.

Faze 2 siklus 1 (91 Suku) : Subsidiu operasional gastu ona $442,105.72 ou 82.83% husi total 
$533,750.00 fundu operasional ba suco 91 iha fase II. Total Subsidiu Infraestrutura ba Suco 91 mak 
hanesan $4,026,250.00 no gastus ona $3,596,025.99 ou 89.31%.

Fase III (202 Suku)
Fase 3 Subsidiu husi governu/PNDS hamutuk $1,171,000.00 no orsamentu subsídiu nee mak sei 
restu iha tinan kotuk husi programa Pilotu hamutuk $42,768.28. Total hamutuk orsamentu subsídiu 
operasional ba fase III $1,213,768.28 no gastu ona $ 596,318.40 ou 49.13% no subsídiu Infraestrutura 
$8,635,605.38 gastu ona 6,883,795.66 ou 79.71%.

Progressu Fisiku
Progresu fisiku ba faze III husi total projeitu hamutuk 385 progresu fisiku atinji ona 91.94% Projeitu 
sira ne’e maioria halo ona enkontru akontabilidade 50% no 148 projetus sei kompletu konstrusaun 
iha fulan Agusto 2016.

Ba faze I siklus 2 sei implementa projeitus hamutuk 221 iha 149 Sukus. Projeitu estrada no be’e mos 
sai hanesan prioridade a’as liu kompara ho prioridade sira seluk.

	 Treinamentu
	 Ekipa Jestaun Suku no Komunidade tuir ona trainamentu ba modul A-L ba Faze III no faze 	
	 I siklus 2. Faze III partisiapaun EJS: 712 no komunidade 1392 no ba Faze I siklus 2 partisi	
	 pasaun EJS: 429 Komunidade : 299

Funsionariu PNDS-tuir formasaun no kapasitasaun hamutuk 226 iha areas mak hanesan Baze de 
dadus 30 pesoas (Mane 24 & Feto 6), Tekniku 161 pesoas (Mane 132 & Feto 29), Finansa 35 pesoas 
(Mane 19 & Feto 16).

1. Introdusaun

1.1 Fundus

Planu Estratejiku Dezenvolvimentu Nasional (2011-2030) identifika prioridades dezenvolvimentu 
sosial no ekonomiku nasaun nian. Atu atinji metas planu ida ne’e, governu Timor-Leste dezenvolve 
ona programas dezentralizadu foun nebe’e foka ba dezenvolvimentu lokal iha nivel komunidade iha 
suku no aldeias. Planu ne’e mos presiza governu Timor-Leste atu fornese oportunidades atu hasa’e 
partisipasaun no involvimentu sidaudaun nian iha dezenvolvimentu lokal. Aselera dezenvolvimentu 
infraestrutura no asesu ba atendementu publiku importante atu atinji metas dezenvolvimentu 
planu nian, iha tempu hanesan hamosu benefisius sosial no ekonomiku nebe sei kontribui ba 
dezenvolvimentu nasional nebe diak, sustentavel no justu ba ema hotu.

Atu responde ba iha planu estratéjia ida ne’e Governu Timor Leste estabelese Programa Nasional 
Dezenvolvimentu Suku (PNDS) hodi bele aselera dezenvolvimentu husi baze. PNDS hanesan 
programa nasionál ho durasaun ba implementa tinan 8 husi 2013-2021 no kada tinan hetan alokasaun 
orsamentu husi Governo Timor Leste hodi implementa programa infraestrutura basiko iha suku hotu.

PNDS implementa fazeadamente no ba 2016 PNDS tama iha Faze I siklu 2 no Faze II siklu 2 
nebe’e implementa ona iha tinan hirak liu ba. Nomos ba tinan ida ne’e prioridade nebe’e mai husi 
komunidade ba faze I siklu 2 149 suku hamutuk 221 projeitus.

1.2 Orsamentu ba PNDS

Governu Timor Leste liu husi Ministeriu Administração Estatal ba tinan 2016 aloka orsamentu ba 
Programa Nasional Dezenvolvimentu Suku (PNDS) ho montante $12,029,000.00 miloens. Alokasaun 
tinan ida ne’e hanesan kompara ho tinan 2015. Bele hare esplikasaun detailu hanesan iha tabela tuir 
mai :

Tabela 1. Gastus orsamentu PNDS tuir kategoria 201 no 2016

Fontes Informasaun husi Sistema Freebalansu : www.budgettransparency.gov.tl data Asesu 27/07/2016

Tuir alokasaun subsidiu ba implementasaun PNDS nebe’e fahe ba iha katerogia 2 hanesan subsidiu 
operasaun no subsídiu infrastruktura. Subsidiu sira ne’e aloka ba fase sira ho total subsidiu no 
gastus sira tuir mai ne’e :

Tabela 2. Gastus subsidiu Operasional & Infraestrutura Faze I, II & III Abril-Junho 2016

Fontes : Relatorio Finansas PNDS 

2. Rezultadu Implementasaun Programa tuir PAA 2016
PNDS iha rezultadu prinsipál 8 nebe’e mak presija atinji liu husi atividade sira nebe’e mak defini 
husi programa. Atividade sira ne’e iha atividade kontinuasaun husi 2015 no atividade 2016. Tuir mai 
esplikasaun detailu konaba rezultadu implementsaun tuir planu asaun anual nebe’e hahú husi fulan 
Abril - Junho 2016.

2.1 Subsidiu Infraestrutura no Operasional transfere ba 442 Sukus

Indicator Rezultadu
Orcamento Infraestrutura no operasional 
transferidu ba 442 sukus

Atinjimentu: Ba tinan 2016 alokasaun orsamentu 
Operasional ba Faze III siklu 2 ba 202 sukus no 
Orsamentu Infraestrutura 50% ba Faze I siklu 2 
ba 149 sukus no Faze II siklus 2 ba 91 sukus. 
Halo ona transferensia orsamento infraestrutura 
50% ba Faze I siklus 2 ba 149 sukus

Actividade1.1:Halo Planu alokasaun fundus ba 442
Alokasaun ba tinan ida ne’e governu Timor Leste liu husi Ministeriu Administrasaun Estatal kontinua 
aloka orsamentu ba PNDS ho montante hamutuk ba iha $10.000.000.00. Husi orsamentu ida ne’e 
442 sukus mak sei hetan hodi implementa programa tuir prioridade sira nebe’e mak defini ona husi 
suku sira refere.

Act1.2: Dezenvolvimentu plano detalhadu ba ezekusaun orsamentu anual
Husi total orsamentu $10.000.000.00 hodi aloka ba iha kategoraia 2 hanesan Subsidiu operasional 
nosubsídiuinfraestrutura.Subsidiuoperasionaalokabaiha202sukus noSubsidiuinfraestrutura ba iha 
240 sukus.
Progresu Gastus Subsidiu Operasional no Infraestrutura Faze I siklu 2 
(orsamentu 2016)
Relatoriu progresu gastus subsidiu operasional globalmente iha nivel nasionál atinji 39.83% 
($524,403.55) husi total montante $1,316,758.95 husi dadus global ba 13 Municipio.

Tabela 3: Gastus Subsidiu Operasional Faze I siklu 2



Relatorio 20 Trimestre  | PNDS |  

Pagina 8

Husi total gastus ida ne’e kategoria gastus nebe’e mak boot liu mak ba insentivus ba ekipa suku ho 
67.65% ($280,417.00) no gastus kiik liu ba Treinamentu Komunidade dadus no dezenu (13.56%). 
Atu detaillu liu bele hare’e progresu gastus subsidiu operasional hanesan grafiku tuir mai ne’e :

Subsidiu Operasional (Faze III 2016)
Relatoriu progresu gastus subsídiu operasional Faze III globalmente iha nivel nasionál atinji 49.13% 
($596,318.40) husi total monta Relatoriu progresu gastus subsídiu infraestrutura Faze III globalmente 
iha nivel nasionál gastus atinji 79.71% (6,883,795.66) husi total montante $ 8, 635,605.38 husi dadus 

Subsidiu Infraestrutura (Faze III 2016)
Relatoriu progresu gastus subsídiu infraestrutura Faze III globalmente iha nivel nasionál gastus 
atinji 79.71% ($6,883,795.66) husi total montante $8,635,605.38 husi dadus 13 Municipio. Detailu 
persentagem gastus tuir municipius hanesan tuir mai :

Tabela 4 : Gastus Subsidiu Infraestrutara Faze III siklus 1

2.2 Funsionariu fo Apoiu Tékniku (Trainamentu no Formasaun) ba Ekipa 
Jestaun Suku (EJS) atu Implementa Programa Tuir Matadalan PNDS
Indicator Rezultadu 

4862 EJS hetan formasaun iha areas de 
Planumento, Finansa, lideransa, tekniku, 
operasional no manutensaun

Atinjimentu : 1141 membro EJS no komunidade 
nebe’e partisipa iha trainamentu

Pelumenus 30% feto partisipa iha procesu no 
atividade programa

Atinjimentu : 46 % feto partisipa iha atividade 
trainamentu.

Actividade 2.1 Kapasitasaun Kontinua ba Membrus Ekipas Sukus no 
Komunidade
Trainamentu ba Ekipa Jestaun Suku no Komunidade
Formasaun no kapasitasaun ba iha Ekipa Jestaun Suku kontinua halao husi ekipa PNDS ba membru 
EJS husi 442 suku. Trainamentu ida ne’e halao hodi aumenta kapasidade EJS iha areas Planumentu, 
Jestaun, Konstrusaun, Finansa, Operasaun no Manutensaun (modul A-L). Trainamentu ba Ekipa 
Jestaun Suku no Komunidade ba modul A-L

Treinamentu Modul D (Jestaun Finansas 1) Suku Mahakidan, Postu Administrativu Alas, Munisipiu Manufahi

Faze III (202 sukus) no Faze I siklus 2 (149 sukus)
Partisipasaun komunidade iha Trainamentu A-L ba faze III kompletu ona iha suku 172 ho total partisipasaun 
hamutuk 712 pesoas.

Partisipasaun Ekipa Jestaun Suku
Partisipasaun ekipa Jestaun Suku iha Trainamentu A-L ba faze I siklu 2 kompletu ona ba iha sukus 61 ho total 
partisipasaun 299 pesoas.

2.3 Monitorizaun ba Atividade Hodi Asegura Atividade Tuir Polítika no 
Matadalan Programa PNDS

Indicator Rezultadu 
•	 Halo monitorizasaun ba projeitus PNDS iha 

suku hotu
•	 Projeitus hetan monitorizasaun ho kualidade 

diak (80%)

Atinjimentu : Progresu fisiku Faze III atinji ona 
91.94%
Teknikal audit ba projeitu PNDS ba kualidade 
projeitus atinji 91%

Act3.1 Realiza Monitorizasaun no Supervisaun Regular ba Projeitus iha Sukus

Progresu Atividade
Ba tinan 2016 iha projeitus hamutuk 221 nebe’e sei implementa iha 149 sukus ba Faze I siklus 2. 
Husi total projeitus ba sira ne’e iha sectoral 5 (Saude, Be’e mos, Estada, Agrikultura no Edukasaun). 
Seitor estrada no be’e mos sai prioridade liu ho total projeitu estrada hamutuk 49% no be’e mos 37%. 
Suku sira refere iha prosesu transferensia subsídiu infraestrutura no mobilizasaun trabaladores.

Kontinuasaun Projeitus husi tinan 2015 ba Faze III
Iha tinan 2016 mos iha projeitus kontinuasaun husi tinan 2015 ho total 385 projeitus nebe’e 
implementa iha 202 Sukus. 385 projeitus ho progresu fisiku atinji ona 91.94% no tuir planu projeitu 
sira ne’e tenki kompletu

Konstrusaun Bee mos iha Suku Tiarlelo, Postu Administra-
tivu Atsabe, Munisipiu Ermera

Planu Implementasaun Projetu

Benefisiariu
Projeitu 385 nebe’e implementa iha suku sira refere fo benefisiu ba komunidade. Komunidade sira 
nebe’e mak hetan benefisiáriu hanesan iha gráfiku tuir mai ne’e :

2.4 Kompleta rekrutamentu no kapasitasaun ba funsionariu PNDS
Indicator Rezultadu
Prense Pozisaun hotu ho ema kualifikadu La realiza: Ba 20 trimestral la iha prosesu 

rekrutamentu- Tuir Politika VI Governu Timor 
Leste seidauk autoriza ba kada Ministeriu atu 
halo rekrutamentu ba funsionariu foun.

90 pesoas hetan kapasitasaun iha areas 
tekniku,fasilitasaun komunidade, teknologia, 
lingua ingles no portugues

Atinjimentu: 161 funsionarius Tekniku partisipa 
trainamentu konaba padraun konstrusaun no 
35 funsionarius iha area finansa no 30 iha area 
baze de dadus.

Act4.1 : Trainamentu ba funsionariu PNDS konaba Responde Keisa
Formasaun ba Officiais MIS no Diretur delegasaun Munisipio 12 inklui RAEAO konaba MIS Roll Out 
Training durante loron 4 iha ETDA Objetivo prinsipal husi treinamentu nee mak oinsa patisipante 
sira kompriende definisaun no konseitu Sistema reklamasaun keisa ho nia prosesu hatoo keisa 
iha PNDS liu-liu formatu neebe sei utuliza, inklui kompriende autor principal Sistema reklamasaun 
iha kada nivel ho sira nia knaar. Total formandos hamutuk 26 nebe’e kompostu husi official MIS no 
Diretur delegasaun 12 Municipio inklui RAEAO.

Act4.2: Funsionariu PNDS partisipa iha trainamentu Teknika Espesializada
PNDS realiza treinamentu 
ba Fasilitador Teknika 
Postu Administrativu 
durante loron 13 konaba 
Tekniku Espesializada 
(master class). 
Treinamentu ne’e foka 
liu ba iha Planeamentu 
no jestaun obra ba 
projetu Sistema beé mos 
hodi instala Sistema 
bomba beé elétriku 
nian Treinamentu ida 
ne’e halao iha Centru 
Treinamentu Tibar. Total 
partsipante hamutuk 35.

Act4.3 Funsionariu PNDS Partisipa iha Trainamentu Aprovisionamentu no ToT

Treinamentu ba Kontabilista Munisipiu iha area Aprovisionamentu no ToT durante loron 8 iha ETDA. 
Treinamentu ne’e halao hodi bele hasae konhesimentu no kapasidade Kontabilista Municipio nian liu 
- liu iha area Aprovisionamentu no ToT hodi bele implementa iha terenu. Total Partisipante hamutuk 
nain 26.

Act4.4: Funsionariu PNDS Partisipa Treinamentu ba Area Jestaun Finansas

PNDS ba tinan ida ne’e liu husi Fundus Dezenvolvimentu Kapital Humano fo oportunidade ba 
funsionariu PNDS hodi hasae kunesimentu iha area Jestaun Finansa iha Jogja - Indonesia. Total 
partisipante hamutuk nain 8 nebe’e kompostu husi Diretur Delegasaun Municipio, Xefe Departementu 

Act4.5 : Treinamentu ba Funsionariu Tekniku PNDS iha Area kualidade Teknika

PNDS realiza treinamentu ba enjeneru Municipio durante loron 13, treinamentu ne’e foka liu ba iha 
kualidade Teknika. Treinamentu ne’e halao iha Jogja-Indonesia ho total partisipante hamutuk nain 
12.

FTPA tuir hela Formasaun Teknikus konaba Espesializada

Act4.6 Mini Estudu Jeneru iha Munsipiu Ermera

Atividade Mini Estudu 
Jeneru ne’e halao 
iha Municipio Ermera 
Postu Administrativu 
Ermera Suco Poetete. 
Atividade ne’e 
hanesan núdar parte 
ida atu hare oinsá 
feto partisipa no 
benefisiu husi PNDS. 
Ekipa ne’ebé hala’o 
monitoring hetan katak 
PNDS programa

ne’ebé furak ba komunidade iha Suco Poetete, nune’e komunidade, EJS no lideransa local sira 
servisu hamutuk ho di’ak, fó kontribuisaun di’ak ba susesu implementasaun iha Suco Poetete. Pro-
grama ne’e benefísiu Komunidade direita, komunidade mak jere no hetan benefísiu hodi atrai maluk 
feto sira nia partisipasaun iha EJS no mós núdar trabalhador

Act.4.7 Suco Visita Malu
Aktividade Suco visita malu nia objetivu 
atu troka ideas ba malu husi suku ida ho 
suku seluk konaba susesu implementasaun 
programa PNDS. Lisaun Positivu nebe 
hetan husi aktividade ne’ e bele sai hanesan 
referensia ida ba suku sira atu nune’ e bele 
hadi’ ak liu tan iha implementasaun programa 
PNDS iha suku. Suku vijita malu iha Munisipio 
Covalima partisipa husi Administrador Postu, 
Chefe Suco no EJS durante loron 2. Total 
partisipante hamutuk 40

2.5 Realiza kordenasaun no komunikasaun iha nivel nasionál no
Act8: Realiza kordenasaun no komunikasaun iha iha nivel nasional no Sub-Nasional

Indicator Rezultado
￼￼￼￼

Realiza enkontru kordenasaun iha nivel nasion-
al no municipiu

Atinjimentu: Realiza enkontru regular 
mensaldala3 nopartisipahusi13Direitores 
Municipius no parseiru sira.
Atinjimentu: Enkontru regular ho sosiadade sivil 
halo dala 1 iha segundo trimestre no partisipa 
husi sosiadade sivil no membru hotu

Administrador Postu Balibo, hato’o bem vindo ba 
partisipantes sira iha Suku Sanirin 

Act 5.1: Realiza enkontru kordenasaun iha nivel Nasional

Ba periode ida ne’e 
realiza enkontru 
regular mensal dala 
iha fulan Abril, Maio 
no Junho 2016. Iha 
fulan Abril realiza iha 
Abril 28/4/2016, Maio 
realiza iha 28/5/2016 
no Junho realiza iha 
24/6/2016. Enkontru 
sira ne’e partisipa husi 
Diretora Nasional, Xefe 
Unidade Finansa no 
Operasional no Xefe 
Departementu, Diretor 
13 Municipisu, Asoseres, 
FST no funsionarius 
PNDS nasional. Total 
partisipante hamutuk 52 
pesoas.

Act 5.3 Halo enkontru ho Komando Geral PNTL

Sekretariado Tékniku PNDS halo enkontru ho Komando Geral PNTL hodi diskuti kle’an kona- ba 
dezeñu no kustu uma ba Policia tanba governo Nova Zelandia ne’ebé apoiu orsamentu nee hakarak 
konstrusaun uma ba policia komunitariu 14 iha 12 municipius no RAOEA no Implementasaun nee 
uza Sistema PNDS.

2.6 Auditoria Ekonomia ba Projetu Programa PNDS
Act.6.1 Estudu Kuantitativu
PNDS hahú iha fim 2013 no durante implementasaun siklu dahuluk iha suku 442, iha projetu hamutuk 
1014 ne’ebé harii ona husi komunidade liu husi Programa PNDS. Iha Abríl 2016, PNDS kontrata 
ekonomista independente ida ne’ebé serbisu hamutuk ho The Asia Foundation hodi sukat impaktu 
ekonómiku husi projetu sira ne’ebé harii iha suku sira liu husi PNDS. Munisípiu lima mak selesionadu 
(Viqueque, Aileu, Ermera, Covalima no Liquisa) no identifika projetu 54 hodi hetan avaliasaun husi 
setór bee no saneamentu, estrada no ponte, no setór irrigasaun.
Maizumenus benefisiáriu na’in-1100 tuir entrevista, no dadus ne’e analiza daudaun. Rezultadu balu 
ne’ebé preliminár tebes disponivel ona ba setór balu ne’ebé selesionadu.

Irigasaun
•	 Agrikultór sira ho asesu ba irrigasaun PNDS hasa’e sira-nia venda totál boot liu dala neen.
•	 Venda to’os ho valór aas aumenta maka’as liu hotu, husi $425 kada tinan to’o $7.955 kada 

tinan.
•	 Taxa Interna Retornu (TIR) durante tinan sanulu, bazeia ba estimativa konservativa, mak 

16%, ne’ebé aas liu parámetru referénsia mak 12%.

Estrada & Ponte
•	 Dadus ne’e sei analiza daudaun, maibé benefisiáriu sira presiza tempu menus liu hodi 

halo viajen durante tempu maran no mós tempu udan.
•	 72% husi benefisiáriu sente satisfás ka satisfás tebes ho estrada & ponte ne’ebé harii ona.

Act6.2 Estudu Kualitativu
Estudu kualitativu ki’ik ida mós halo ona hodi komplementa peskiza kuantitativa, no dezenvolve 
matadalan ba levantamentu sira ne’ebé atu hanesan iha nivel nasionál. Estudu ne’e foka ba oinsá 
asesu ba bee ho kadoras (be’e moos) muda oinsá benefisiáriu sira uza sira-nia tempu no rekursu. 
Benefisiáriu na’in-52 (feto na’in-48 no mane na’in-4) husi projetu bee PNDS hamutuk 13 iha Vqueque, 
Covalima no Ermera tuir entrevista.

Rezultadu husi amostra limitada ida-ne’e indika katak:

•	 Respondente sira agora poupa tempu maizumenus minutu 108 loro-loron tanba iha asesudi’ak 
liu ba be’e.

•	 40% husi respondente sira hasa’e sira-nia rendimentu tanba iha projetu be’e moos.

1.	 37% uza bee diretamente hodi investe ba to’os no animál sira ne’ebé sei fa’an 
2.	 15% uza sira-nia tempu hodi hasa’e atividade ne’ebé kria reseita (halo & fa’anhahán 

ki’ik, fa’an gazolina, roupa uzada, nst.)
3.	 Ema na’in-6 husi respondente sira uza sira-nia asesu ba be’e no utiliza sira-niatempu 

disponivel ne’ebé barak liu, ho nune’e totál ne’e boot liu duké 40%(investe ba animál no 
hasa’e atividade retallista).

•	 Aleinde impaktu ekonómiku ne’ebé pozitivu, entre uma kain hotu ne’ebé partisipa ihalevantamentu, 
iha umakain adisionál 31% hetan benefísiu husi nutrisaun di’ak liu husito’os ba dapur, ne’ebé sira 
kuda ba família rasik atu consume

•	 reseita hotu-hotu ne’ebé sa’e akontese iha fatin sira ho projetu be’e ne’ebé funsionaloloos. Parese 
katak projetu bee ne’ebé parsialmente funsiona la lori impaktu ekonómikune’ebé pozitivu.

•	 Fatin remota la sai obstákulu – Susesu hotu-hotu akontese iha fatin Remota, Remota ebesno 
remota Tebe-tebes.

6.3 Teknikal Audit ba Projetu Programa PNDS

Objetivu husi avaliasaun Tekniku

•	 Avaliasaun ba projetu infraestrutura ida-ida nia dezeñu no kompara ho konstrusaun atuál; 
•	 Avaliasaun tékniku kona-ba kritériu kualidade ba komponente xave hosi obras ne’ebé halo ona;
•	 Kualidade Konstrusaun Jerál;
•	 Aptidaun ba Propózitu;
•	 Konsiderasaun ambientál.
•	 Avalia protesaun ambientál, formasaun tékniku, dezeñu ne’ebé lo’os no metodolojia konstrusaun 

nian.

Iha tinan 2016 halo avaliasaun ba 56 projetus. Fatin mak hili iha Munisípiu 5 : Aileu,Covalima 
,Ermera ,Liquisa no Viqueque

Konkluzaun
•	 Maioria sub-projetu kompletadu iha Munisípiu sira ne’ebé mak avalia ona tuir duni espesifi-

kasaun no proposta projetu komunidade nian ne’ebé mak estabelese ona husi PNDS.

•	 Valór agregadu sira hatudu katak programa ne’e atinji ona ninia metas atravéz aspeitu 
balun ne’ebé mak avalia ona: kualidade, funsionalidade, utilizasaun, manutensaun, protesaun 
ambientál no dezeñu ne’ebé dia’k ba sub-projetu sira.

•	 Ekipa avaliasaun mós ezamina fasilitasaun tékniku husi PNDS nia funsionáriu/a sira. Fasilita-
dor tékniku sira vizita fatin sub-projetu iha suku pelo menus semana ida dala ida.

•	 Hanesan resultadu avalaliasaun tékniku iha tinan 2015, tinan ida ne’e mós la iha ligasaun 
entre suku iha fatin remotu no kualidade tékniku sub-projetu sira. Ne’e demonstrasaun 
katak fasilitador tékniku sira PNDS nian la halo distinsaun entre suku besik ka dók.

Ba segundo trimestal ida ne’e iha atinjimentu ne’ebe mak hetan nomos iha obstaklus nebe’e 
identifika hanesan barreira ka sasatan ba implementasaun programa.Durante implementasaun 
atividade ba periode ida ne’e iha obstaklu no dezafius nebe’e mak infrenta mak hanesan tuir mai 
ne’e:

•	 Prosesu transferensia orsamentu husi Ministerio Finansa ba konta bankaria suku lao tarde 
implika ba prosesu implementasaun projeitus iha suku

•	 Material projeitus iha loja iha suku no municipiu balun la sufisiante hodi responde ba projeitu 
nebe’e implementa iha suku.

•	 Insentivo kontinua sai hanesan kestaun husi komunidade no Ekipa Jestaun Suku ba 
implementasaun projeitus PNDS iha suku.

•	 Lider komunidade iha suku balun seidauk iha kolaborasaun diak hodi partisipa iha 
implementasaun programa.

•	 Komunidade seidauk senti sai nain ba programa hanesan PNDS iha sira nian suku laran
•	 Iha fatin projeitus balu implementasaun projeitus lao tarde tamba impaktu husi udan
•	 Projeitus PNDS balu lao tarde iha suku balu tamba distribuisaun material ba fatin projeitu tarde 

nomos iha iha kestaun sosial balu hanesan disputa rai

3. Obstaklus



Relatorio 20 Trimestre  | PNDS |  

Pagina 22

4. Konklusaun

	 Relatóriu ida ne’e aktualiza liu ba rezultadu implementasaun Programa Nasional 
Dezenvolvimentu Suku (PNDS) nebe’e kobre fulan Abril- Junho 2016. Ba periode ida ne’e hanesan 
periode ba kontinuasaun ba implementasaun programa ba Faze I siklus 2 ba 149 sukus no Faze II 
siklus 2 91 sukus. Total orsamentu ba sukus hamutuk 10.000.000.00 nebe’e sei fahe ba subsídiu 
operasional ba 202 sukus no subsídiu infraestrutura ba 204 sukus.
Projeito kontinuasaun husi orsamentu 2015 hamutuk 385 projeitus no progresu atividade fisiku atinji 
ona 91.94%. Husi projeitus sira iha projeitus 5 mak seidauk implementa tamba iha fatin lokasi la bele 
asesu diak iha tempo udan nomos fatin projeitus balun distribuisaun material lao tarde.
Rezultadu implementasaun Programa PNDS durante periode ida ne’e mak hanesan tuir mai ne’e :
•	 Submete ona pedidu transferensia ba Ministeriu Finansa hodi presesu transfere orsamentu ba 

konta bankaria suku
•	 Halo ona trainamentu ba Ekipa Jestaun Suku no komunidade iha suku 245
•	 Hetan partisipasaun nebe’e diak tebes husi komunidade liu-liu parte feto hetan 46% iha atividade 

PNDS tomak
•	 Iha suku balun iha kontribuisaun husi komunidade ba iha implementasaun projeitus
•	 Autoridade lokal komesa hola parte no suporta ba iha atividade sira nebe’e mak implementa iha 

suku laran
•	 Komunidade balu komesa iha konsensia hodi kontribui (material) ba projeitus sira nebe’e 

implementa iha sira nia suku laran.
PNDS kontinua hadia kualidade implementasaun programa hodi bele responde ba nesesidade báziku 
komunidade hodi bele aselera dezenvolvimentu komunidade iha 442 suku liu husi kordenasaun no 
komunikasaun ho parte relevante sira iha nivel nasionál nomos nivel municipius to’o iha suku.

5. Plano Atividade 30 Trimestral (Julho-Setembru 2016)

6. Annexos
1.	 Relatoriu Finansa
2.	 Lista Projeitus faze I siklu 2
3.	 Siklus Implementasaun
4.	 Menu Indikativo

Orsamentu Kumulativu YTD % Gastu
$ $

2000 Enkontrus Komunidade 169,695.65      57,912.80                 34.13%
2001 Treinamentu Komunidade 200,007.10      91,879.85                 45.94%
2002 Insentivus ba Ekipa Suku 491,360.50      348,146.50               70.85%
2003 Kustus administrasaun Projetu 310,228.70      85,054.20                 27.42%
2004 Kustus levantamentu dadus no dezenu 42,476.33        13,325.05                 31.37%

Total Gastu Operasaun 1,213,768.28   596,318.40               49.13%

596,318                    

3000 Materiais 6,986,583.78   5,212,693.76            74.61%
3001 Insentivus traballu 1,649,021.60   1,671,101.90            101.34%

Total Gastu Infraestrutura 8,635,605.38               6,883,795.66 79.71%

YTD ACTUAL -                             

SUBSIDIU OPERASIONAL
Subsidiu Operasional Simu Husi Governu 1,213,768.28            
Subsidiu Operasional Gasta tiha ona 596,318.40               
Balansiu Subsidiu Operasional 617,449.88               
Kompostu husi:
Balansu Subsidiu Operasional iha Banku 587,808.35               
Balansu Subsidiu Operasional sei iha liman 29,641.53                 
Total 617,449.88               
SUBSIDIU INFRAESTRUTURA 30                             
Subsidiu Infraestrutura Simu Husi Governu 8,635,605.38            

Subsidiu Infraestrutura Gasta tiha ona 6,883,795.66            
Balansiu Subsidiu Infraestrutura 1,751,809.72            
Kompostu husi:

Balansu Subsidiu Infraestrutura iha Banku 1,484,388.85            
Balansu Subsidiu Infraestrutura sei iha liman 267,420.87               

Total 1,751,809.72            

PNDS  RELATORIU NACIONAL - FAZE 3  SIKLUS  1 (SUCO 202)
RELATORIU EXEKUSAUN ORSAMENTO TO'O 30 Junho  2016

Gastu Operasaun:

Gastu Infraestrutura:

REKONSILIASAUN FUNDUS SIMU NO GASTA TO'O 30 Junho 2016

Siklus Implementasaun PNDS 

• Reabilitasaun Postu Saúde, Sentru Saúde Komunitaria ka 
Klínka Saúde Maternidade

• Konstrusaun, reabilitasaun ka estensaun ba rezidénsia pesoál 
saúde

• Konstrusaun ka reparasaun muru ba fatin hirak ne’ebé funsiona 
daudaun klínikas

• Konstrusaun, reabilitasaun ka konservasaun sistema bee moos
• Konstrusaun, reabilitasaun ka konservasaun sintina públiku
• Konstrusaun, reabilitasaun ka konservasaun fasilidade 

saneamentu públiku
• Konstrusaun, reabilitasaun ka konservasaun fasilidade 

lavandaria públiku
• Konstrusaun, reabilitasaun ka konservasaun fatin lixu públiku
• Reabilitasaun Eskola Primaria, Eskola Pre-Sekundária no 

Eskola Sekundária
• Konstrusaun, reabilitasaun ka halo estensaun ba Eskola Pré–

Primaria 
• Konstrusaun, reabilitasaun ka halo estensaun ba fatin rekreiu/

halimar ba labarik sira
• Konstrusaun, reabilitasaun ka estensaun ba rezidénsia ba 

professores
• Konstrusaun ka reparasaun muru ba fatin hirak ne’ebé funsiona 

daudaun hanesan eskola
• Konstrusaun ka reabilitasaun sistema irrigasaun no barrajen 

(taka-bee) agrikultura nian
• Konstrusaun ka reabilitasaun ba portu peska
• Konstrusaun ka reabilitasaun mini merkadu
• Konstrusaun ka reabilitasaun baki hirak ne’ebé proteje raimonu
• Konstrusaun ka reabilitasaun estrada rurais
• Konstrusaun ka reabilitasaun trotoar / passeio
• Konstrusaun ka reabilitasaun pontes ho dimensaun kiik
• Konstrusaun ka reabilitasaun sistema drenajen

• Instalasaun Painel Solar ba fasilidade públiku
• Konstrusaun ka reabilitasaun rampa ba fasilidade públiku
• Konstrusaun ka reabilitasaun eskada ba fasilidade públiku
• Konstrusaun ka reabilitasaun fatin rekreiu / halimar públiku ba 

labarik sira

Menu INDIKATIVU

AGRIKULTURA NO PESKA, 
SEGURANSA AILEMENTAR 

NO BUKA MORIS

EDUKASAUN

BEE MOS NO 
SANEAMENTU

DALAN, PONTE 
NO KONTROLO DE 

CHEIAS  

  SAÚDE

ATIVIDADESSEKTOR

SEITÓR SELUK 

PROGRAMA NASIONAL DEZENVOLVIMENTU SUKU
(PNDS)




